
Prakata

Alhamdulillah, dengan izin, taufik dan hidayah-Nya, dapat kami 
menyelesaikan penyuntingan dan penulisan buku ini. Buku ini menyingkap 
kajian berkenaan pengurusan dan kelestarian warisan semula jadi di alam 
Melayu terutamanya di Malaysia dan Indonesia yang selama ini jarang 
ditulis bersama-sama. Makalah asal penulisan bab dalam buku ini adalah 
kertas-kertas pembentangan yang telah disumbang oleh pensyarah, para 
penyelidik dan pelajar yang terdiri daripada pelbagai latar belakang dan 
bidang masing-masing dan disunting serta dimurnikan pada Seminar 
Antarabangsa Ke-11 Ekologi, Habitat Manusia dan Perubahan Persekitaran 
di Alam Melayu yang telah dianjurkan pada tahun 2023 di Port Dickson, 
Negeri Sembilan hasil kerjasama antara Institut Alam & Tamadun Melayu, 
Universiti Kebangsaan Malaysia dan juga Fakultas Ilmu Perikanan dan 
Kelautan, Universitas Riau, Indonesia. 

Perubahan dan tekanan yang berlaku terhadap ekologi dan habitat 
manusia memberi kesan bukan sahaja kepada pertumbuhan dan 
perkembangan habitat manusia tetapi boleh mengancam kemapanan 
ekologi dan kualiti hidup yang memerlukan pendekatan multidisplin dan 
transdisiplin. Penulisan bab dalam buku ini mencerakinkan penelitian 
pada hubungan rentas sempadan alam Melayu serta mengetengahkan isu 
dan cabaran semasa mengenai habitat semula jadi, habitat manusia dan 
perubahan persekitaran yang merangkumi pelbagai aspek multidisplin. 
Hal ini telah diterjemahkan melalui skop bidang yang bukan sahaja terhad 
kepada kemapanan ekologi dan perubahan persekitaran, habitat manusia 
dan impak terhadap persekitaran, perubahan persekitaran dan pelancongan 
dan warisan malahan telah diperluas kepada bidang etnobotani, petunjuk 
ekologi dan perikanan serta alam semula jadi.

Buku ini juga diharapkan agar dapat menerangkan kekaburan pembaca 
tentang bagaimanakah pengurusan persekitaran yang berkesan di Malaysia 
dan Indonesia supaya mencapai kelestarian alam seperti terkandung dalam 
Matlamat Pembangunan Mampan (SDG) seperti SDG 3, 6, 13, 14, 15 dan 

17. Dengan adanya buku ini, akan memberi nafas baharu, mencelikkan 
minda dan mempertajamkan lagi suatu perbincangan berkenaan apakah 
sumbangan pengurusan persekitaran di Malaysia dan Indonesia. Semoga 
buku ini memberi manfaat kepada anda semua.

Razanah Ramya
Muhamad Shafiq Mohd Ali


